Հիմնավորում
«Հայաստանի Հանրապետության կառավարության 2002 թվականի
սեպտեմբերի 26-ի N 1635-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

1. Իրավական ակտի ընդունման անհրաժեշտությունը.
[bookmark: _GoBack]«Հայաստանի Հանրապետության կառավարության 2002 թվականի սեպտեմբերի 26-ի  N 1635-Ա որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ)  ընդունման անհրաժեշտությունը պայմանավորված է «Կոնդի առանձնատների տնտեսություն» պետական ոչ առևտրային կազմակերպության (այսուհետ՝ Կազմակերպություն) գործունեության նպատակի և առարկայի հստակեցմամբ: Մասնավորապես, կառավարության 2002 թվականի սեպտեմբերի 26-ի  N 1635-Ա որոշման 2-րդ կետի «ա» ենթակետով Կազմակերպության գործունեության առարկան և նպատակը սահմանող ձևակերպումները չեն ապահովում բավարար հստակություն՝ Կազմակերպության կողմից օրենսդրությամբ նախատեսված կոնկրետ գործառույթների պատշաճ իրականացման համար: Միևնույն ժամանակ անհրաժեշտություն է առաջացել 2-րդ կետի «ա» ենթակետում «գերատեսչական առանձնատուն» ձևակերպումը համապատասխանեցնել  «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքով նախատեսված ձևակերպումներին:
2. Ընթացիկ իրավիճակը և խնդիրները.
«Գնումների մասին» օրենքի «Գնման պլանավորումը և ֆինանսավորումը» վերտառությամբ 15-րդ հոդվածի 2-րդ մասի համաձայն՝ պետական գաղտնիք պարունակող գնումների պլանում ներառվում են ազգային անվտանգության ապահովման, «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքի 5-րդ հոդվածի 2-րդ մասով նախատեսված պաշտոնատար անձանց արարողակարգային ծախսերի, կեցության, սննդի և տրանսպորտային սպասարկման, ներառյալ՝ տրանսպորտային միջոցների տեխնիկական սպասարկման և նորոգման ոլորտում հատուկ տեխնիկական և ծրագրային, ռազմական տեխնիկայի, սպառազինության, ռազմամթերքի և ռազմատեխնիկական միջոցների ապահովման համար անհրաժեշտ ապրանքները, աշխատանքները և ծառայությունները:
2002 թվականի սեպտեմբերի 26-ի  N 1635-Ա որոշման 2-րդ կետի «ա» ենթակետով Կազմակերպության գործունեության առարկան և նպատակը սահմանող ձևակերպումները չեն ապահովում բավարար հստակություն՝ Կազմակերպության կողմից «Հատուկ պետական պաշտպանության ենթակա անձանց անվտանգության ապահովման մասին» Հայաստանի Հանրապետության օրենքի 5-րդ հոդվածի 2-րդ մասով նախատեսված պաշտոնատար անձանց կեցության և սննդի սպասարկման և ապահովման գործառույթների պատշաճ իրականացման համար:
Բացի այդ, կառավարության 2002 թվականի սեպտեմբերի 26-ի  N 1635-Ա որոշման 2-րդ կետի «ա» ենթակետի «գերատեսչական առանձնատուն» բառակապակցությունը համահունչ չէ «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի 2-րդ գլխում գործածվող է «ծառայողական առանձնատուն» բառակապակցությանը: 
3. Կարգավորման նպատակը և բնույթը.
Կազմակերպության գործունեության նպատակի և առարկային հստակեցման հանգամանքով պայմանավորված՝ առաջարկվում է Հայաստանի Հանրապետության կառավարության 2002 թվականի սեպտեմբերի 26-ի ««Կոնդի առանձնատների տնտեսություն» պետական ոչ առևտրային կազմակերպություն ստեղծելու մասին» N 1635-Ա որոշման 2-րդ կետի «ա» ենթակետը շարադրել նոր խմբագրությամբ՝ Կազմակերպության գործունեության առարկան և նպատակը դրույթները լրացնելով ծառայողական առանձնատներում բնակվող «Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ հոդվածի 2-րդ մասով նախատեսված պաշտոնատար անձանց կեցության և սննդի սպասարկման և ապահովման վերաբերյալ դրույթներով: Միաժամանակ, խմբագրման արդյունքում «գերատեսչական առանձնատների» բառերը փոխարինվում են «ծառայողական առանձնատների» բառերով:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է վարչապետի աշխատակազմի կողմից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարական փաստաթղթերից ։
6. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չի առաջացնում:
7. Նախագծի ընդունման կապակցությամբ այլ իրավական ակտերում փոփոխություններ ու լրացումներ կատարելու անհրաժեշտության կամ բացակայության մասին.
Նախագծի ընդունմամբ պայմանավորված՝ նախատեսվում է կազմակերպության կանոնադրության մեջ կատարել համապատասխան փոփոխություն:
